
KHUTBAH KEDUA SEPTEMBER 2024
MINGGU KETIGA (20 SEPTEMBER) DAN KEEMPAT (27 SEPTEMBER)

Marilah kita bersama-sama meningkatkan ketakwaan kepada Allah
Subhanahu wa-Taala dengan memperbanyakkan amal ibadah dan meninggalkan
perbuatan yang mungkar supaya mendapat reda Allah Azza wajalla di dunia dan
akhirat.

Sidang Jumaat Yang Dirahmati Allah Ta’ala,

Kita berada pada bulan RabiulAwal tahun 1446H. Bulan RabiulAwal ini
merupakan satu bulan yang menyaksikan kelahiran junjungan besar Nabi
Muhammad Sallallahu ‘Alaihi Wasallam. Marilah kita berazam untuk lebih
mengenali dan mencintai Rasulullah Nabi Sallallahu ‘Alaihi Wasallam,
berusaha mengamalkan akhlak dan sunnahnya dalam segenap aspek kehidupan,
mentaati dan mematuhi segala ajaran Baginda Sallallahu ‘Alaihi Wasallam serta
memperbanyakkan berselawat kepada Baginda Sallallahu ‘Alaihi Wasallam.

Firman Allah Ta’ala dalam Surah Ali Imran ayat 31:
P P
Y C BAL st /‘/,t,.( A < s 2452 2 AT R :’.//;1'/,: }; ) ’/:

Yang bermaksud: "Katakanlah: Jika kamu (benar-benar) mencintai Allah,
ikutilah Aku, nescaya Allah mengasihi dan mengampuni dosa-dosamu. Dan

Allah Maha Pengampun lagi Maha Penyayang. ”

Ulama tafsir menjelaskan, kecintaan kepada Allah Ta’ala diikat dengan
kecintaan kepada Nabi Sallallahu ‘Alaihi Wasallam. Oleh itu, marilah kita
bersama-sama menjadikan sunnah Nabi Sallallahu ‘Alaihi Wasallam sebagai
cara hidup kita. Marilah sama-sama meriahkan program yang dianjurkan

berbentuk kuliah, ceramah, majlis berselawat dan sebagainya untuk

meningkatkan ilmu dan membuktikan kecintaan kita kepada Baginda Nabi
Sallallahu ‘Alaihi Wasallam.

Sidang Jumaat yang dikasihi

Marilah kita mendoakan semoga negara kita terus makmur, sejahtera dan
sentosa. Di samping itu, janganlah Kkita lupa untuk terus mendoakan
kesejahteraan, kesabaran dan ketabahan bagi seluruh umat Islam khususnya
mereka yang sedang berjuang dan dizalimi di bumi Palestin yang dijajah oleh
rejim Zionis Israel. Mudah-mudahan Allah Ta’ala memberi kemenangan kepada

umat Islam dan membebaskan Masjidil Agsa.

Ya Allah kurniakanlah kepada Kebawah Duli Paduka Baginda Sultan
Pahang yang kami kasihi dengan kata-kata yang penuh hikmah dan
bijaksana, amalan yang dilimpahi cahaya petunjuk serta tetapkanlah

baginda pada jalan yang lurus.

